Eleberriaren eraldaketa (1955-1969): J. Etxaide, Txillardegi, J. Mirande.
EUSKAL ELEBERRI MODERNOA


1957. urtean hasten da, Txillardegiren Leturiaren Egunkari Ezkutuarekin

1. Eleberri modernoaren oinarriak
1.1 Elementu ez-literarioak:

· Eleberriaren gaztetasuna

· Unibertsitarioak izatea eta ez apaizak

· Hirikoa izatea (hiri kultura).

· Europako literaturaren berri du.

· Askotan euskaldun berriek idatzia

1.2 Egoera sozio-politikoa dela eta ezaugarriak:

· 1960. urtetik aurrera, gizarte eta ekonomi garapena, industrializazioa areagotu eta hiri kulturaren nagusitasuna (ondorioz, ideia aniztasuna).

· Politika mailan Frankismoaren aurkako borroka, euskal kontzientzia berria sortu duena

1.3  Honek guztiak berrikuntza garrantzitsua dakarkio gure literaturari:

· Gaien aldetik, eleberri existentziala: Leturiaren egunkari ezkutua...

· Teknika aldetik, kontaketa edo narrazio teknikan berrikuntza. Eta honekin Saizarbitoriak: Egunero hasten delako.

2. Bi une bereiz daitezke:

2.1. 1957-1969. Txillardegirekin hasten da:

· Eleberri eta eleberrigileen ugaltzea: Erkiaga, Peillen...

· Gaiak: ohiturazko eleberritik at baina haren mundu ikuskeraren barna. Gai desberdinak dira: polizia, erreportaia, autobiografia... ( Txillardegiren pertsonaia : heroe problematikoa, gai existentziala eta benetako balioak topatu nahia).

· Teknika (tradizionala): Teknikari baino mundu ikuskerari dagokio, teknika mailan 1go pertsonaren erabilera.

2.2. 1969. urtetik aurrera: Saizarbitoria, Gereñu...

· Eleberri eta eleberrigileen ugaltzea.

· Eleberri mota desberdinak, gero eta azpisail gehiago.

· Eleberri literarioak dira, ez didaktikoak aurrekoak bezala.

· Eleberria eremu zabal batean kokatzen da:


( Banguardia gaiak, esperimentalak: Urkizu, Atxaga...


( Eleberri herrikoia:X. Gereñu...

· Ideologi aniztasuna ageri da eleberrietan lehen ez bezala.

3. Eleberriaren etorkizuna:

· Lasagabasterren ustez, euskal eleberriak baditu oraindik hainbat hutsune: ez da gure gogoaren, izaeraren eta mitologia kolektiboaren adierazpide eta lekuko.

· Gaurko idazleak subjetibotasunean murgiltzen dira.

· Hauen zergatia: eleberri erromantiko eta ohiturazkotik modernora zuzenean pasa garelako.

· Idazle berriek gainditu beharrekoak, hauek dira:


· Eleberriak laburregiak dira.


· Hizkuntza arazoa, estilistika bat sortu behar da.


· Batzutan forma asko begiratu izan da gaia alde batera utziz.

· Lasagabasterren ustez ez gara gaiarekin identifikatu, genero arrotza dugu ( ohiko literaturan sustrairik ez duelako).

TXILLARDEGIREN ELEBERRIAREKIN HASTEN DEN ALDIA ( 1957-1969)


12 urte hauetan 15 eleberri argitaratzen dira, 11 eleberrigilek idatzita. Hauetako bik ( Anabitarte eta Etxaide ) aurreko aldian ere eleberriren bat argitaratu zuten. Gainerakoak garai honetan hasten dira eleberrigintzan.


Fase honetan, nolabait, ohiturazko eleberria alde batera utzi izan da, nahiz eta oinarritzat aurreko mundu ikuskera berbera duten. Gai desberdinak azalduko dira:



· Polizi eleberriak: Izeta, Peillen...



· Gai historikoak: J. Etxaide.



· Erreportai autobiografikoak: Salaberria



· Hiri eleberriak: Erkiaga.


Teknikan ez dago erabateko berritasunik. Txillardegik konta teknika tradizionalak darabiltza. Berrikuntza mundu ikuspegian legoke “ heroe problematikoa” eta gai esistentzialista baten erabileran, europar joera literarioak bezala.


Leturiak degradatutako mundu baten benetako balioak aurkitu nahi ditu. Hauxe da eleberri modernoak sortarazten duen problematika eta aurreko eleberriekin suposatzen duen etena nabaria da. Ohiko konta teknika badarabil ere, azpimarratu behar dugu 1go pertsona narratiboaren erabileraren inportantzia ere, euskal eleberrigintzari dagokionez. Txillardegi, europar eleberrigile esistentzialisten antzera ( Camus, Sartre) eleberria oroitzapen eta aitormen gisa planteatuz, lehen pertsonaz baliatzen da.

JON ETXAIDE (1921)

“Gure-aita” lanean bere aitak bere heziketa pertsonalean izan zuen eragina azpimarratzen du. Alderdi integristen influentzia ( bere aita integrista zen ) ikusten da Etxaiderengan; ondorioz, gatazka sozialen soluzio etikoa interesatzen zaio. Horrez gain, perfekzioarekin obsesionatuta dago(liburuak behin eta berriz zuzentzen zituen.


Bere lanaren helburuak: lengoaiaren estilistikarekiko kezka, euskara kultur- hizkuntza izateko kezka. Euskara urbano eta modernoa aldarrikatzen du.

Legenda

Bere lehenengo lanean, Alos-Torrea ( 1950)ean, nobela historikoaren klabeak agertzen dira: legenda kutsua duen herri balada aukeratu izanak, nobela historiko erromantikora hurbiltzen du. Iraganaldira ihes egiteak idealen bila joatearen (idealak bilatzearen ) metafora bezala balio du.

Heterodoxia

Euskal literaturako bi heterodoxo handiekin erlazioa zuen: Miranderen laguna zen eta Pierre Topet “Etxahun” miresten zuen.


Joanak Joan (1955), Pierre Topet poetaren bizitza kontatzen du. Miresten duen autore bati egindako nobela-omenaldia dela esan dezakegu. Halere, hagiografia bat baino gehiago dela esan dezakegu. Etxaidek nobela iniziatikoa idazten du eta bertan marginaziotik onarpen sozialerako bidea azpimarratzen da. Bide hori, esperientzia erlijioso baten bitartez egiten da. Mitxelenaren ustez argumentu sinplea darabil eta kasualitaterik gabe, baita pertsonaien tratamenduan ere.


Etxaidek teknika primitiboa erabili badu ere, beti izan nahi izan duen eta lortu ere lortu duen idazle elegantea dugu Etxaide.

Guden inguruko hausnarketa

Gorrotoa Lege (1964)ri egindako kritikan Mitxelenak nobela historikoari buruzko gogoeta egiten du: formak kezkatzen zuen nobela historiko erromantikoak, nobela arkeologiko errealistak eta egungo nobela historikoak lege historikoak bilatzen ditu eta baita giza-portaerarenak ere.


Etxaidek Campion izan du inspirazio iturri eta honek (Campionek) nobela historikoaren ikuspegi erromantiko-foruzalea du. Etxaidek badaki nobela historikoa errealitatearen metafora dela. Hori dela eta, Jon Kortazarren ustez, testua ( Gorrotoa Lege ) bi ikuspegi hauetatik irakurri behar da:



· Gerra zibilaren transposizio bezala.



· Transgresioaren (haustearen) ondorioei buruzko hausnarketa bezala.


Gorrotoa Lege dugu Etxaideren nobelagintzan lan gorena.Arrazoiak:




· Dokumentazio historiarekiko fideltasuna –erlatiboa-.




· Obrak duen sinbolo-izaeragatik: bizitako egoera baten sinbolo, non armonia-legea apurtu den eta kaosak baino ez dirauen; legea ez baita maitasuna, gorrotoa baizik.

TXILLARDEGI:nobela esistentziala (1929)


Bere lehengo lanak, Leturiaren egunkari ezkutuak ( 1957), kontatzeko estilo berri bat ekarri zuen euskal narratibara. Euskal nobelaren lehengo pertsonaia gatazkatsua edo konfliktiboa da, hau da, pertsonaia zorionaren bila ari da eta horren kontzientziak “angustia esistentziala” delakoa sorrarazten dio.


Esistentzialismo honek, joera unamunianoa duenak eta Camus eta Sartreren eragina duenak, nobela lineala erabiltzen du espresabide. Eta honek, denbora-sinbolismo oso sinplea izan arren, munduaren ikuspegi bat adierazi edo komunikatzen zuen.


Hirian kokatzea, lehenengo pertsona erabiltzea, pertsonaiaren krisia girotzeko eratutako kontakizuna... gauza hauek guztiak euskal nobelaren berrikuntzaren ardatzat har daitezke.


I. Sarasolaren iritziz, Txillardegiren nobelak ez du berrikuntza teknikorik izan ( kortazarren ustez, hau erraz inpugna daiteke teknika klasikoaren ikuspuntutik) eta maila lexikoan iraultza falta nabari da. Halere, kontzeptua sintaxiaren estilistikara hedatu behar da: bimenbrazio eta trimenbrazioak Txillardegiren idazkeraren oinarri estilistikoetako bat izango da.


Peru Leartzako ( 1959)(esistentzialismoa egoera material on edo nabarmen batean. Badirudi nobela hau gaizki irten zitzaiola: egitura arazoak, gaiaren koherentzia arazoak dira kritika-gune nagusiak.


Elsa Scheelen (1969)(angustia, egoera afektibo ezegonkorretan.Egituraren haustura gertatu arren, nobela handizaleagoa da, hobeto pentsatu eta antolatua.


Haizeaz bestaldetik (1976)( aldaketa. Gai esistentzialak nabaritzen badira ere, hauek jorratzeko modua aldatu egin da. Txillardegi nobelaren planteamendu liriko-sinboliko baterantz  doa. Argumentua kasik desagertu egiten da; egitura ez errealistak kontzientziaren jarioari laguntzen dio eta baita kontrajartze kontzeptual zein obraren mezu sinbolikoei ere.



Ardatz narratiboak bi dira:





· Euskal Herriko kostaldetik egindako barne bidaia.





· Testuan behin eta berriz agertzen den itsaso/laku kontrajarpena.


Nobelak kontrajarpena maila sinbolikoraino darama. Nobelaren morfologiak ( 7 kapitulu 7 zatirekin, 7 aldiz 7, eta hasiera eta bukaera bera) nobela zirkularra egiteko asmoa erakusten digu. Gainera, hasiera eta bukaeran “itsaso” hitza erabiltzeak autorearen aukera erakusten du.


Urarekin lotutako bi elementuek ( itsasoa eta lakua), edozein gizakiren bi aukera historikoak adierazten dituzte: otzana eta menperaezina. Bestalde, testua haurtzaroaren berreskurapena bailitzan antolatuta dago.


Testua desioaren eta errealitatearen artean mugitzen da, hilezkortasunaren eta giza-iraunkortasunaren konstatazioaren artean.

JON MIRANDE


Parisen jaio zen, gurasoak euskaldun zuberotarrak zituelarik; hauek, bere artean euskaraz mintzatu arren, sekula ez omen zioten semeari hizkuntza honetan hitz egin. Berak, hala ere, bere kabuz ikasi zuen hogei urte zituenean.


Bere iritzi eta jokabide politiko, moral eta erlijiosoak zirela eta, hegoaldeko euskaldun gehienek -Euskaltzaindiak berak ere bai- bazterturik zuten. Hala ere, batzuek ( Jon Etxaide eta Txomin Peillen, besteak beste), ulertu egin zuten, lagun mina zutelarik.


Ulertua ez izateak irakurlegoa galtzea eraman zuen, azken urteetan keltar hizkuntzez idazten zuela.


1972an hil zen, dirudienez bere buruaz beste eginik.


Idazlanak:



· Prosan:

· Haur besoetakoa (1970). Eleberria.

· Gauaz parte batean (1984). Ipuin asmatu-itzulien bilduma.



· Poesian:

· Orhoituz (1976). Bilduma.


Euskal prosan bide berriak urratzen ihardun bazuen ere, idazle handi honen lana ez da oraintsura arte bere mailaren arabera baloratua izan.


Mirande, aurreko prosaren moldeak apurtzen zituen arren, ez zetorren bat molde berriekin ere. Aitzitik, “Literatura Konprometitua” gaitzetsirik, bakarti abiatu zen “literatura hutsaren bidetik, balio handiko emaitza emaitzak lortuz.


Haur besoetakoa bere nobela bakarrak, 1956-57an idatzia izan arren, 1970era arte ez zuen argirik ikusiko, gorago aipatu dugun gizartearen autorearekiko gutxiestea zela eta. Hizkuntza landu, aberats, poetiko batez emana, egitura gardeneko eleberri hau maisulantzat har dezakegu.


Miranderen prosaren lirikotasunak, dotoretasunak eta lexiko aberats agortezinak bere prosa behin eta berriro irakurtzera bultzatzen gaituzte, poema solteak balira bezala.

